
 پێشەکی 

 

 تەیران دەبێت ،ڕاستەوخۆ  خەیاڵمان بۆ شاعیر و زانایەك دەچێت ، کە  کە گوێمان لە ناوی فەقێ  

 هەمیشە لە دەربڕینی جوانی دەوروبەری سەرکەوتوو بووە ، داستان و شیعری هەیە بەزۆری بە  

 داستانی زەمبیل فرۆش ناوبانگی دەرکرد ،هەروەها شیعرەکانی بەزۆری دەربارەی سۆفییەتی و  

 رەت و سروشت بوون. لە شیعرەکانی دا کێشی عەرووزی و کێشی  خۆشەویستی خودا و جوانی ئاف

 خۆماڵی بەکارهێناوە و ناوەڕۆکی شیعرەکانی بەشێوەیەکی وا ڕێکخراون کە ئاواز و ڕیتمکی وا تێدا  

بەدی دەکرێت کە مرۆڤ هەر حەز بە گوێگرتنییان دەکات . شیعرەکانی لە گورانی میللی دا  

 بەکارهاتوون .  

 

 

 

 شتی لێکوڵینەوەکەمان لە سێ بەش پێکهاتووە : بە شێوەیەکی گ

 

 بەشی یەکەم لە دوو تەوەرە پێکهاتوو 

 

لە سێ بابەت پێکهاتووە : ) زاراوەی مۆسیقا ، پێناسەکانی مۆسیقا ، مۆسیقای  تەوەرەی یەکەم :-

 شیعری لە دیدی جیاوازەوە ( .  

نازناوەکانی شاعیر ، سالی لەدایك  لە لە پێنج  بابەت پێکهاتووە : ) فەقێ تەیران ،   تەوەرەی دووەم:-

 بوونی ، ساڵی مردنی، بەرهەمەکانی(.  

 

 بەشی دووەمیش مۆسیقای دەرەوەیە ئەویش لە دوو تەوەرە پێکهاتووە  

لە چوار  بابەت پێکهاتووە :)پێناسەی کێش، سیستەمی کێش لە ئەدەبیاتی کوردی دا ،  تەوەرەی یەکەم :-

 کێشی عەرووز، کێشی خۆماڵی( .  

 لە سێ بابەت پێکهاتووە :) پێناسەی سەروا ، دەنگەکانی سەروا، وشەکانی سەروا(   ەی دووەم : تەوەر-

 

 بەشی سێیەمیش مۆسیقای ناوەوەیە  لە دوو تەوەرە پێکهاتووە 

 لە چوار  بابەت پێکهاتووە:) لادانی فۆنیمی:هاوشێوەی دەنگی ، هاوشێوەی پیتی(. تەوەرەی یەکەم:-

حەوت  بابەت پێکهاتووە :) لادانی مۆڕفیمی:دووبارەکردنەوە،   لە  تەوەرەی دووەم : -

دووبارەکردنەوەی دەنگی ،دووبارەکردنەوەی وشەیی،  دووبارەکردنەوەی گوزارشتی ،  

 دووبارەکردنەوەی رستەیی، دژیەك(.  

یەکێك لەو هۆکارانە حەزی خۆم بوو بۆ بابەتەکە، جگە لەوە لە  هۆی هەڵبژاردنی لێکوڵینەوەکە :  

 شێوەزارەوە شاعیر بە هەمان شێوەزار شیعرەکانی نوسیووە کە ئێمە قسەی پێ دەکەین.   ڕووی 

 

“ دەستنیشانکردنی بنیاتی مۆسیقایە لە شیعرەکانی شاعیر دا“ کە یەکێکە لە  سنوری لێکوڵینەوەکە؛

 شاعیرە بەناوبانگەکان، لەناو شاعیرانی سنوری  کرمانجی ژوورومان وەرگرتووە کە فەقێ تەیرانە.  

نەبوونی سەرچاوەی پێویست بە شێوەزاری سۆرانی لەسەر بابەتەکە،    گیروگرفتی لێکوڵینەوەکە:

نەزانینی زمانی دووەم بۆ سوود وەرگرتن لە سەرچاوەکان ، کەمی سەرچاوە لەسەر شیعرەکانی فەقێ  

 تەیران. 

 

کرمانجی   ئاشنابوونی زیاتری خۆێنەری شێوەزاری سۆرانییە لە ئەدەبیئامانجی لێکوڵینەوەکە :  

 ژوورو ، توێژینەوەکەمان ببێتە یارمەتیدەر بۆ لێکوڵینەوەکانی دوای خۆمان.  

 .بەشی یەکەم :  ١-١

 . تەوەرەی یەکەم  ١-١

 . زاراوەی مۆسیقا  ١-١-١

 

پێنجەم .  ی زمانی یۆنانی کۆن دەگەڕێتەوە لە سەدەی   museوشەی مۆسیقا لە بنچەوە بۆ وشەی 

  musikeدواتر وشەکە لە سەدەی دوازدەهەم لە زمانی یۆنانیەوە چووەتە ناو زمانی فەرەنسی کۆن  

دواتر وشەکە بە   musiqueپێشتر لە کاری هونەریدا بەکارهاتووە ، لە زمانی فەرەنسی بە شێوەی  

 هاتوونەتە ناو زمانی لاتینیەوە   musicusیان    musicaشێوەی  

اراوەی مۆسیقا یان میوزیک بەکاردێت ،وشەی مۆسیقا لە فەرهەنگدا بەم مانایە  لە زمانی کوردیشدا ز

 لێکدراوەتەوە ئاوازی خۆش ، ئامرازی دەستکرد . 

هەرچەندە زۆر جار لە لێکوڵینەوەکاندا وشەی ئاواز لە بڕی مۆسیقا بەکارهاتووە ، بەڵام ئەم دوو  

لە ئینگلیزی   melodyئاواز لە بەرامبەر  زاراوەیە لە ڕووی مانا و ئەرکەوە جیاوازن ،چونکە وشەی  

 (        ٦، ٢٠١٥و بەرامبەر لحن لە عەرەبی دەوەستێت .                )محمد،

)) ئاواز پەیوەندی دەنگەکانە یەک بەویترەوە لە ڕووی ناسکی و گڕی دا شان بە شانی دەڕۆن ئینجا  

، پلەی توندی دەنگ ، جور یان   مۆسیقا دروست دەکەن ، بەڵام مۆسیقا لەمانە پێکهاتووە:) دەنگ

 (  ٦:  ٢٠١٥رەنگ ، کات ((.) محمد،

 

 . پێناسەکانی مۆسیقا ٢-١-١

هەر لە سەردەمانی زووە و مرۆڤ دەرکی بە مۆسیقا کردووە و کاتێك گوێ لێ دەگرێت هەست و  

سۆزی بەرەو ئاقارێکی تر دەڕۆات ،وە هۆکارێکی بنەڕەتیە بۆ ئەوەی شیعری پێ بناسێتەوە . کۆمەڵە  

ئامێرێکی مۆسیقایی پێکەوە دەنگێك دەردەبڕن کە گوزارشت لە شیعرەکە بکەن  وە تام و چێژێکی  

تایبەت بە گوێگر ببەخشن . کەواتە لێرەدا دەتوانین چەندان پێناسە بۆ مۆسیقا بکەین ئەوانیش بریتین لە  

:-   

ك نایەت، هۆکارێکی  ))مۆسیقا ڕەگەزێکی سەرەکی و پیویستە لە شیعردا ، بەبێ ئەو زمانی شیعر پێ -١

 (  ٨٣:  ٢٠٠٨بنەڕەتییە لە جیاکردنەوەی شیعر لە پەخشان و قسەی ئاسایی((.)حوسێن، 

 

))هەستکردنی خۆێنەر یان گوێگرە بەو ئاوازانەی کە دەنگەکانی وشەکان و جۆری هەست و  -٢

سۆزی دەروون و مانای وشەکان لە ئەنجامی ترپەی بڕگەکان و پێکهاتنی پێیەکاندا بەکێشی  

 (  ١١: ١٩٩٢بەستەکەی دەدەن ((.)بێمار،هەڵ

 

 

مۆسیقا زانستە و هونەرە و زمانە ))بۆیە دەڵێن هونەرە چونکە مۆسیقا وەکو بەشەکانی دیکەی  -٣

هونەر پێویستی بە بەهرەیەکی سروشتی هەیە .مۆسیقا زانستە لەسەر بناغەی زانستی بیرکاری و  

ە و ئەلف و بای تایبەت بەخۆی هەیە  فیزیایی و سروشتی داندراوە. مۆسیقا زمانێکی جیهانی

 ( ٧- ٦:  ٢٠١٥((.)محمد،

کەواتە لە ژێر ڕۆشنایی ئەم پێناسانەی سەرەوە بۆمان دەردەکەوێ، کە شیعر بێ مۆسیقا وەك  

جەستەیەکی بێ ڕۆح وایە، هەر مۆسیقایە ئەو چێژ و خۆشیە بە شیعر دەدات و وا لە مرۆڤ دەکات  

لەسەر زاری بێت. شیعر بەتەنیا لە مێشکدا زۆر جێگیر نابێت، بەڵام  پێی کاریگەر بێت و بەردەوام 

 ئەگەر مۆسیقای لەگەڵ دا بێت بەردەوام ئەو دەنگانەی لە مۆسیقا دەردەچێ لەناو بیرماندا دەمێنێتەوە . 

 

 . مۆسیقای شیعری لە دیدی جیاوازەوە: ٣-١-١

 

لە کۆنەوە لەلایەن فەیلەسوف و   باسکردن لە مۆسیقای شیعری وەك بابەتێکی ئەدەبی و هونەری هەر

لێکۆڵەر و ڕەخنەگران خراوەتە بەرباس جا چ بەشێوەی ڕاستەوخۆ باسیان لێوە کردبێت، یانیش لە ڕێی  

 بابەتی دیکەوە خرابێتە بەرباس . 

بەبۆچوونی ئەفڵاتوون ) ڕەگەزی مۆسیقا سەرچاوەیەکی ڕەسەنی نییە ، بەڵکو لەگەڵ بێهێزترین  

 (  ١٩-١٨:    ٢٠١٥ییە لە دایک دەبێت (.) محمد،هەستدا کە ترس و بێزار

بەڵام بە بۆچوونی ئەرستۆ بەهای بۆ دەگەڕێتەوە و پێی وایە ) جگە لە لاساییکردنەوە بەشێکی  

سروشتیە لەناو مرۆڤدا بەهەمان شێوەو ڕیتم و مۆسیقاش بەشێکن لە مرۆڤ  هەر ئەم دوو هۆکارەش  

 (  ٢٢- ٢١:   ٢٠١١بنەمای داهێنانی شیعرن (.)ئەرستۆ،

هەروەها ئیلیەت یەکێك بووە لەو شاعێرانەی زۆر گرنگی بە مۆسیقای شعری داوە  ) یەکەم کاری  

، واتە پارچە مۆسیقایێکی کورت بۆ ناساندنی کارێک ، ئەمەش کرنگی   preludesشیعری بەناوی 

مۆسیقای شیعری لای ئیلیەت دەردەخات یەکەم بەرهەمی شیعری خۆی بەو ناوە ناو ناوە (.)  

 (  ١٩:   ٢٠١٥د،محم

لە ئەدەبیاتی عەرەبیشدا لەو لێکۆڵینەوانەی کە باس لە مۆسیقای شیعری کراوە  تەنیا باسی کێش و  

سەروایان دەکرد، وەکو بڵێی مۆسیقا تەنیا کێش و سەروا بێت .هۆکاری ئەمەش ئەوەبوو زۆرگرنگیان  

وڕانکاریان بەسەردا هاتووە  بە کێشی عەرووزی خەلیل فراهیدی داوە بەڵام بە پێی تێپەڕبوونی کات گ 

،زۆر بە وردی کاریگەری ڕیتمەکانی شیعر و کارلێکردنی دەنگ و وشەکان لەناو شیعردا گەڕاون و  

 ڕاڤەیان کردووە.  

لە ئەدەبیاتی کوردیشدا بە تایبەتی لە لێکۆڵینەوە سەرەتایەکاندا کاتێك باسی مۆسیقای شیعری کرابێت بە  

م لەگەڵ نوێکردنەوەی شیعر و بوارەکانی فراوانکردن مۆسیقای  کێش و سەروایان بەستووتەوە ، بەڵا

شیعری ناوەوە بایەخی پەیداکرد و جەختیان لەسەرکردەوە، لەوکاتە بەدوا مۆسیقای شیعری پەیوەست  

 نەکرابوو بەلایەنێکەوە بەڵکو لەهەر دیاردەیەك دواون کە چێژە مۆسیقییە شیعریەکەی دروستکرد بێت.  

 

 تەوەرەی دووەم : 

 .فەقێ تەیران: ١-٢-١

 

یەکێکە لە شاعیرە هەرە کۆنەکانی کورد ، هەرچەندە بیرێکی قوول و هەست کردنێکی تەواو بە  

 دژواریەکانی ژیان لە هونراوەکانیدا بەدی دەکرێ ، و لە هەندێکیان دا بەتایبەتی لە چیرۆکی شێخی 

بەڵام شێوەی زۆربەی ئەم    سەنعان دا ، بەشارەزایەکی ڕێبازەکانی فەلسەفەی ئیسلام خۆی دەنوێنێ ،

 (  ٩:  ١٩٨٠هونراوانەی سادەیە و لەو ڕیزەیە کە بە هونراوەی میللی ناودەبرێ . )ڕەسول،

هونراوەکانی بەشێوەی کرمانجی ژووروویە بەرهەمێکی زۆری لە شیعر و چیرۆکە شیعر بۆ بەجێ  

ە کۆمەڵێ زانیاری  هێشتووین ، سەبارەت بە ژیان و سەردەم و بەرهەمەکانی لە ڕێگەی شیعرەکانیەو

 (  ٨٢:   ٢٠٠٣دەتوانین دەست نیشان بکەین .)خالد،

 

 . نازناوەکانی شاعیر :  ٢-٢-١

ئەو لێکوڵەرانەی باسی ژیانی فەقێ تەیرانیان کردووە زوربەیان لەسەر ئەو ڕایە  

ڕێککەوتوون کە ناوی شاعیر موحەممەدە، و شاعیر بۆ خۆی لە ڕێگەی نامەی شیعری  

 ئاماژە بە ناوی خۆی دەکات و دەڵێ :  لەگەڵ مەلایی جزیریدا

 گولم د دەست خاران  

 

 ب ئیسمێ )محمد( ناڤم  

 بولبولم د گولزاران 

 ژ عەشقێ لەو زەرباڤم  

 د رەمزا موهر داران 

 (  ٢٠: ٢٠٠٥تۆ ڕۆژی ئەز هەطاڤم            )تەیران،  

 

دایناوە و لە ( ئەوانەن کە شاعیر بۆ خۆی یەکەمشاعیر کۆمەڵە نازناوێکی هەیە )

 دیوانەکەیدا هاتوون . وەك: 

بە شێوەیەکی بەرفراوان ئەم نازناوە بەکاردێ،  واتایی ئەم ناوانەش بۆ  فەقە( :  -)فەقێ -١

 ئەو کەسانە بەکاردێ کە بە دوایی زانست و ئایین دەگەڕێن .  

 ئەم نازناوە بەناوبانگترین نازناوە .   فەقێ تەیران : -٢

زناوەکانی شاعیر مکسی یە ، وە) هەندێ لێکوڵەران لەو یەکێکیتر لە نامکسی:   -٣

بۆ  فەقێباوەرەدان شوێنی لە دایک بوونی شاعیرە و وە هەندێکی تریش لەو باوەرەدان 

 (  ٨٦:  ٢٠١٥ماوەیەک لەوێ ژیاوە (. )محمد،

فەقێ تەیران لە زۆربەی شیعرەکانی دا سوودی لەم نازناوە  میم و حێ ) م.ح( : -٤

جار بەکاری هێناوە . وەك لەم دێرە شیعرەی خوارەوەدا (  ١٣)ەی   وەرگرتووە ، نزیک

 دیارە : 

 میم و حێ عاقل ڤەدەردا 

 سجلەیا عشقێ و دەردا  

 لەو قەلەم ئانی بسەردا  

 (  ٨٩:  ٢٠٠٥مەعفویی غوفرانم ئەز          )تەیران،

ردوون و  کەواتە ئەم نازناوانەی باسمان کردن ئەو نازناوانەن کە شاعیر بۆ خۆی هەڵبژا

لەناو دێرە شیعرەکانی دا بەکارهێناون ، کەم تا زۆر بەر گوێمان کەوتوون و پێی ئاشنا  

نەك   فەقێ تەیرانە بوین ، هەر کام لەو نازناوانەی سەرەوە ببیستین دەزانین مەبەست لێی 

تەنها چینی خوێندەوار و ڕوشنبیر ،بەڵکو خەڵکی نەخوێندەواریش دەزانن ئەم نازناوانە  

 ، چونکە لە حەقایەتە فلکلوریەکاندا ئەم ناوانەی بۆ بەکارهاتووە .  تەیرانن   فەقێهی 

( ئەو کۆمەڵە ناوانەی خەڵک بۆ فەقێیان داناوە کە دەکرێ فەقێ ئاگای لێ نەبوو  دووەم)

 بێت یان پێی خۆش نەبووبێت یانیش پاش مردنی ئەم نازناوانەی دەرکردبێت . وەکو :   

یدا ناوی هێشەتی  دەهێنێ سەعید دێرەشی سەبارەت بەم  : فەقێ لەناو شیعرەکانهێشەتێ

ناوە دەڵێ ))مەرەما فەقێ تەیران ب ڤان پەیڤان هێشەت نە گوندێ هێشەتییە بەلکی ڕەخێ  

 (  ٤٥:  ٢٠٠٥هەر باژێرەکێ ، یان گوندەکێ یان دەڤەرەکێ د بێژن هێشەتی(( )دێرەشی،

ئەوەیە کە فەقێ بەردەوام لە   : ئەم نازناوەش هەروەکو لە واتاکەی ڕوون دەبێتەوەگەڕۆك 

 گەریان دا بووە و لە هیچ جێگایێك نیشتەجێ نەبووە .  

کەواتە ئەم نازناوانەی سەرەوە بون کە خەڵک بۆ فەقێیان داناوە ئەویش لەبەر ئەوەی زۆر  

خۆشەویست بووە لای خەڵک و هەر دەمێك لە شوێنێك بووە ئەمەش بووە هۆی ئەوەی  

  زۆر کەس لە نزیکەوە بناسن .

 . ساڵی لە دایك بوونی شاعیر : ٣-٢-١

زۆر ڕای جیاواز هەیە سەبارەت بە ساڵی لە دایك بوونی بەڵام بە تەواوی دیار نیە لە چ   

 ساڵێك لەدایك بووە ئەو نوسەرانەی باسیان لێوە کردبێت ئەمانەن :  

ز( لەدایك بووە و ئەو نوسەرانەی ئەو  ١٣٠٢ -ك٧٠٢ئەوانەی دەڵێن فەقێ لەساڵی ) ١-

یە پەسەند دەکەن بریتین لە ئەلکساندر ژاپا ، مارگریت روودینکۆ، قەناتی کوردۆ ،  ڕا

 (  ٩٠:  ٢٠٠٣بلەچ شێرکۆ .)خالد،

 

( لەدایك بووە و ئەو نووسەرانی ئەم ڕایە پەسەند دەکەن  ١٥٥٠-٩٥٧فەقێ لە ساڵی ) ٢-

سەعید دێرەشی ، ئەدیب چەلکیشیش هەر بیرو ڕای سەعید دێرەشی پەسەند 

 ( ٩٠:  ٢٠٠٣لد،دەکات.)خا

 

 ١٠٣٠))حەفتێ و حەفت سالی تەمام(( ، ئەگەر فەقێ تەیران لەیەك ساڵدا واتە لەساڵی  ٣-

ك،  ٩٥٣بەتەواوی، شێخی سەنعانی تەواو کردبێت ، ئەوە ساڵی لەدایك بوونی دەکەوێتە 

وە ئەگەر لە ساڵێکیش زیاتر بوو ئەوا بەو مانایە دێت ساڵی لە دایك بوونی هەر دەبێتە  

 (   ١٣:  ٢٠٠٥)دێرەشی،ك.٩٥٧

 شاعیر:   . ساڵی مردنی ٤-٢-١

ساڵی مردنی شاعیریش وەکو ساڵی لەدایك بوونی بەتەواوی دیار نیە هەندێ لە  

ز( زیندووە چونکە لە شیعرێکی  ١٦٤٠ -ك١٠٥٠نووسەرەکان لەو باوەرەدان کە فەقێ تا )

 خۆیدا باسی مردنی جزیری کردووە و ئەوانیش بە پیتەکانی ئەبجەدی  

:   ٢٠١١حەفت عەین و لام ژ هەڤ بوون جودا     شین و گری دیسان تەدا  )دێرەشی،

٥٦   ) 

بەڵام سەعید دێرەشی د چیرۆکا ) فەقیێ تەیران و کچا حاکمێ هێشتێ( وەسا دیار کرییە  

ێ دا بوویە . ب ڤێ چەندێ   ٩٥٧ساڵان عەمر برینە ئو دیار بوو کو ئەو د  ٨٤کو فەقێ 

 ك .  ١٠٤١ڤێرێ ژی دبیتە ساڵا مرنا وی ل 

ك لەدایک بووە و لە ساڵی ٩٥٧کەواتە وامان بۆ دەردەکەوێ کە فەقیێ تەیران لە ساڵی 

 ك کوچی دوایی کردووە .  ١٠٤١

 

  :.  بەرهەمەکانی فەقێ تەیران٤-٢-١

فەقیێ تەیران خاوەنی چەندین بەرهەمە هەندێکیان لەو بەرهەمانە وەك دەستنووس  

ئێمە هەندێکیان تەنیا ناویان گەیشتووتە ئێمە و هیچ دەستنوسێکی  گەیشتوونەتە دەست 

 باوەرپێکراو لەبەردەستدا نیە . 

 

 

 بەرهەمەکانی فەقێ تەیران بەسەر دوو دەستە دابەش دەبن :  

: ئەو بەرهەمانەن کە رووداوێکی داستان ئامێز دەگێردرێتەوە ئەم    بەیت -داستان  -أ

:  داستانی هەی ئاڤ و ئاڤ ، بەرسیسێ عابد ،   داستانانە بە شیعر دەنووسرێن . وەك

 قەلای دمدم ، زەمبیل فرۆش ، شێخی سەنعان .  

 

 نامەی شیعری  -ب

 . بەشی دووەم  ١-٢

 مۆسیقای دەرەوەی شیعرەکانی فەقێ تەیران  

 

مۆسیقای دەرەوە بریتییە لە) کێش و سەروا( . لە شیعردا زۆربەی جار دوو دیاردەی 

مەرجی  کێش  دەتوانین بڵێین  کێش و سەروا ، ئەوانیش بریتین لە  سەرەکی تێدا دەردەکەوێ

مەرجی سەرەکی نییە بۆ شیعری   سەرواسەرەکیە لە شیعری هەموو زمانێکدا ، بەڵام 

 هەموو نەتەوە کۆن و نوێیەکان. 

 

 تەوەرەی یەکەم  

 . کێش:  ١-١-٢

تەواوکردنی    لە هەر زمانێکدا ) بریتیە لە چوارچێوەی گشتی دەرەوەی ئاوازی شیعر بۆ  

 ( ٦٨-٦٧:   ١٩٩٤مۆسیقای شیعر ( . )گەردی ،

بریتیە لە ) سەرجەمی ئەو پێیانەی دێرە هەڵبەستێك دروست دەکەن ، کە لە کێش  یاخۆد  

 (    ١٠: ١٩٩٢پێ دەڵێن (. )بێمار، تەفعیلەی  عەرووزی عەرەبیدا دا 

ێش ناتوانین  لە ناو شیعردا پێویستیەکی سەرەکییە و بێ ک  کەواتە دەتوانین بڵێین کێش 

شیعرێکی یەکگرتوو و چێژ بەخش دروست بکەین ، کێش لێ ناگەڕێ هونراوەکە بپرێ  

 وبپژڕێ . وە ئەرکی سەرەکی کێش پاراستنی قالبی گشتی هونراوەکەیە . 

 

 . سیستەمی کێش لە ئەدەبیاتی کوردی دا : ٢-١-٢

ەوەیە بگونجێت  هەر نەتەوەیەك کێشی تایبەت بەخۆی هەیە ، کە لەگەڵ دەنگسازی ئەو نەت 

جورە کێش پەیڕەو دەکرێن . ئەوانیش   دوو ، لە ئەدەبیاتی کوردیشدا بەشێوەیەکی گشتی  

 یە. کێشی خۆماڵی ، یا بڕگەیی و   کێشی عەرووزی 

 

 .  کێشی عەرووزی : ٣-١-٢

ئەم کێشە لە کێشە چەندیتییەکانە ، بەسەر چەند بەحرێك دابەشکراوە ، هەر بەحرێکیش لە  

پێکدێت ، کە لە ژمارەی بڕگە و کورتی و درێژی بڕگە لەیەکتر   “تەفعیلە” ژمارەیەك 

 جیاوازن .  

بریتیە لە ) پێوەرێکی هونەری کە دێرە شیعرەکانی پێ دەخەینە ڕوو  زانستی  عەرووز:  

 (   ٦٧:  ٢٠١٥بۆ دڵنیابوون لە ڕاستی و دروستی کێشی شیعرەکە ( )محمد،

شتێکیان لە بارەی کێشی شیعری  لیلی فەراهیدی  خەعەرەبەکان بەر لە سەردەمی 

هەندێ زانیارییان هەبوو ، بەڵام بەم   عەرووزنەزانیووە ، لە راستی دا پێش دانانی 

 شێوەی دوای زانستی عەرووز نەبووە .  

هەرچەندە کێشی عەرووز لە ناو ژینگەیەکی عەرەبی دوزراوەتەوە ، بەڵام ئەم کێشە لە  

 عری فارسی و کوردی بووە .  سەردەمێکدا تاکە پێوەری شی 

کێشی عەرووزی ماوەیەکی زۆر دەسەڵاتی بەسەر ئەدەبی کوردیدا کێشا ، بووە بە  

سەرچاوەی داهێنانی چەندین بەرهەمی ئەدەبی ، کە تا ئێستا کاریگەری خۆیان لە دەست 

 نەداوە . 

ە  کێشی عەروو چەند جورێکی هەیە ، بەڵام لێرەدا تەنیا ئەو جۆرانە دەخەینە ڕوو ک

 شاعیر بەکاری هێناون ئەوانیش بریتین لە :  

 

 رەجەزی هەشی تەواو :  -١

رەجەز  یەکێکە لە کێشە عەرووزەکان، بە شێوەی بەربڵاو لەناو شیعرەکاندا بەکارهاتووە 

پازدە نزیکەی   فەقێ تەیرانیش  ، شاعیرە کوردەکانیش ئەم جۆرە شیعرەی بەکارهێناوە . 

 کێشە نوسیووە . بەرهەمی خۆی لەسەر ئەم جۆرە 

) رەجەز کێشێکی سووك و  خۆشە ئاواز و ئاهەنگ و ڕیتمی لەگەڵ ڕۆیشتنی حوشترو  

هەنگاو نانی دێت و کێشێکی زۆر کۆنی شیعری عەرەبییە یەکێکە لەو دەریایانەی لە  

هاتووە. تەفعیلە عەرەبیدا بە فراوانی بەکار هاتووە ئەو کێشە لەشیعری کوردیماندا بەچوار 

 (  ٦٢:   ٢٠١٠( .)مەولوود،مستفعلن   -مستفعلن   -مستفعلن  -مستفعلن  

 وەك لەم دێرە شیعرەدا دیارە : 

 

 ئەی ئاڤ و ئاڤ ئەی ئاڤ و ئاڤ  

 ما تو ب عشق و موحبەتی  

 مەوج و پێلان تاڤێی بەلاڤ 

 (  ٦٣: ٢٠٠٥بێ سەکنە و ئو بێراحەتێ               )تەیران، 

 

 هەزەجی هەشتی تەواو )سالم(:  -٢

لە کێشە عەرووزەکان لە بنەڕەتدا وشەیەکی عەرەبییە لە فەرهەنگدا بە واتای   یەکێکە

 لەرینەوەی دەنگ هاتووە. 

 بەکاردێ   تەفعیلە) ئەو کێشە یاخۆد دەریایە لە کوردی دا بە چار پێ 

 ( ٤٢:  ٢٠١٠) مەولوود،مفاعیلن (.  -مفاعیلن   -مفاعیلن  -مفاعیلن

شیعری کوردیماندا بەکاردێ ، هەر لە  کێشی هەزەج بە شێوەیەکی زۆر بەربڵاو لە 

سەردەمانی زووەوە تا هەموو شاعیرە کلاسیکیەکانمان لەسەر ئەم جۆرە کێشە شیعریان 

نوسیووە ، زۆری ئەم جۆرە کێشە بەکارهێنانە رەنگە بگەڕێتەوە بۆ ئەوەی کە زۆرتر  

وە لە بێ بەری نەبوفەقێ تەیرانیش   لەگەڵ یاسا دەنگیەکانی زمانی کوردی دەگونجێ ، 

بەرهەمی خۆی لەسەر ئەم جۆرە کێشە  حەوت بەکارهێنانی ئەم جۆرە کێشە نزیکەی  

 نوسیووە . وەك  

 

 خوداوەندا گونەهکارم  

 ب حەققێ زاتێ ئەکبەر کەی  

 پەلیتێ موجبێ نارم   

 ( ٤٢: ٢٠٠٥ب وێ رەوضا منەوەر کەی              )تەیران،

 

 ڕەمەلی هەشتی تەواو :   -٣

 ناسراوە لە هەڵبەستی کوردی دا و یەکێکە لە لقەکانی ڕەمەل .  کێشێکی 

دووبارە دەبێتەوە ئەمەش لە هەر نیوە  ) لە دێرێکی ئەم کێشە دا هەشت جار فاعلاتن 

 (  ٩٦،ل ١٩٩٢دێرێکدا شازدە بڕگەیە بە درێژیەکی بەین درێژ دادەنرێت (.)بێمار، 

مەکانی دا ، بەڵام شاعیرانی کورد  فەقێ تەیران کەمتر ئەم کێشەی بەکارهێناوە لە بەرهە

زۆریان بەکارهێناوە و لە دوای هەزەج بە پلەی دووەم دێت . چونکە شاعیر لەبەر درێژی  

دێرە هەڵبەست لەم کێشە دا پێی قورس بووە ، هەستی کردووە کە هەست و سۆزی لە 

ر  کێشی درێژ و زۆر سارد دەبێتەوە ،وەکو خۆی بۆ گوێی بیسەر ناگوێزرێتەوە و کەمت 

کاریگەری دەکاتە سەر گوێ گر . لەم دێرە شیعرەدا شاعیر کێشی ڕەمەلی هەشتی  

 تەواوی بەکارهێناوە :  

  

 ئوردەکا ئاڤا جزیرێ 

 قەمەرا بەدرا منیرێ  

 من توجار ناچی ژ بیرێ 

 (  ٢٥١: ٢٠٠٥هەر مەداما ئەو رەفیق              )تەیران،

 

 .کێشی خۆماڵی : ٤-١-٢

ێوەی کێشی عەرووز لە شیعرە کوردییەکاندا بەکاردێ ، جگە  کێشی خۆماڵیش بە هەمان ش

لە شیعرەکان چیرۆکە شیعرییە باوەکانی کوردەواری چیرۆکە ئاینیەکان بەم جۆرە کێشە  

 ناسراوە . برگەیی و هیجایی و سلابی و پەنجەیی نووسراون ، ئەم جورەی کێشە بە کێشی  

دێرە شیعر و دابەشبوونیان بەسەر   ) لەم جۆرە کێشەدا حیساب تەنیا بۆ ژمارەی بڕگەکانی

پێدا دەکرێ گوێ بە جۆری بڕگەی کورت و درێژ و چونیەتی ڕیزبونیان نادات ئەمە کێش  

ڕەسەنی کوردی یە و هەموو شیعری میللی کوردی بەم جۆرە کێشە نووسراوە 

 (  ٢٣٩: ٢٠١٤(.)گەردی،

م بۆ کوردستان  کێشی پەنجەیی یان بڕگەیی زۆر کۆنە و پێش هاتنی ئاینی پیرۆزی ئیسلا

تاکە کێشی شیعری کوردی بووە بۆ شیعرەکان . یەکێك لەو تایبەتمەندیانەی ئەم کێشە  

ئەوەیە ) دەبێ تەنیا ژمارەی بڕگەکانی هەندی یەك بن و بەس واتا زۆر و کەمی بڕگەیی  

کورت و درێژ یا بەرامبەر بەیەك ڕاگرتنیان هیچ لەمەسەلەکان ناگۆڕێ (.  

 (  ٣٨: ٢٠١٠)مەولوود،

یعری کوردی بەپێی چەندی بڕگەکان و ئاوازەکانیان جوری کێشەکانی دەست نیشان ش

کە ژمارەیان نۆ جۆرن ، بەڵام لێرەدا   ٥،٦،٧،٨،٩،١٠،١١،١٢،١٣  دەکرێن .وەك 

 تەنیا دەست نیشانی دوو جۆر دەکەین، کە لە شیعرەکانی فەقێدا بەکارهاتوون :  

 

 نممونە بۆ کێشی حەوت بڕگەیی :  

 سەردارێ دل کولانم  

 ژ ئێش و ژان و داغان  

 ل تەرحێ  سونبلانم  

 عاشقێ سۆر گولانم  

 (  ١٠٨:  ٢٠٠٥دێ لێ بگرم قشلاغان           ) تەیران، 

 

 نموونە بۆ کێشی هەشت بڕگەیی :  

 دێ دێ هلون دیسان ب جوش   

 جارەک ژ جارێ مەی بنۆش  

 بێژم قسا زەمبیلفرۆش  

 (   ٢٠٠: ٢٠٠٥دا سەح بکین         )تەیران،

 

 

 

 

 تەوەرەی دووەم  

 .  سەروا:  ١-٢-٢

سەروا یەکێکی ترە لە بنەماکانی شیعری کلاسیکی و نوێی کوردی و لە دروستکردنی  

مۆسیقا ڕۆلێکی گرنگی هەیە ، بەڵام سەروا مەرجی بنەڕەتی نییە بۆ شیعری هەموو  

 نەتەوە کۆن و نوێکان . 

کۆمەڵە دەنگەی لە کۆتایی وشە سەروادارەکان دووبارە  ) سەروا بریتییە لەو دەنگە یا 

 دەبنەوە . ئەمە بە تایبەتی لە کۆتایی لەت یان دێرە شیعر و هەندێ جار لە ناوەوەش دێ(. 

 (  ٢٠٣: ٢٠١٦)تاقانە،

یاخۆد دەتوانین بڵێین سەروا  ) بریتییە لە پەیوەندی نێوان دێرەکان یان پارچەکانی هونراوە  

:  ١٩٩٢بێتەوە پەیوەندە نەگۆڕەکانی کۆتایی دێرەکانە ( .) گەردی، ئەوەی دەبێ دووبارە 

٢٥   ) 

کەواتە سەروا ئەو دەنگە لێکچووانە دەگرێتەوە کە لە کۆتایی دوو وشە یان زیاتر لە  

شیعردا دووبارە دەبنەوە ، بەڵام دەبێ ئەو دەنگانە بەشێك لە وشەکان بن و واتای  

 سەربەخۆ نەگرن.  

 ن لە دوو ئاست لە سنوری سەروا بکوڵینەوە ئەوانیش : دەتوانیسنوری سەروا : 

 لە ئاستی دەنگ   -١

 لە ئاستی وشە   -٢

 

 .لە ئاستی دەنگ  ٢-٢-٢

دەنگی سەروا ) ئەو دەنگەیە یان ئەو دەنگ و وشانەیە کە لە کۆتایی هەموو لەت یان دێرە 

 (  ١١: ١٩٩٢شیعرەکاندا دووبارە دەبنەوە ( .) گەردی، 

ڕەوی, پێش  ەسەر سێ تەوەرەدا دابەش دەبن ئەوانیش بریتین لە دەنگەکانی سەروا ب   

 ڕەوی ، پاش ڕەوی  

 

 (  ٧٣: ٢٠١٥دوا دەنگی ڕەسەنی وشەی سەروایە ( .) محمد، ڕەوی :) -١

سەروا دەشێ یەک دەنگ بێت بە مەرجێك دەنگەکەی بزوێنی درێژ بێ بزوێنی کورت بە  

ەکانی سەروا دا هات هەروەها تەنیا ناتوانێ ببێ بە سەروا ، ئەگەر لە کۆتایی وش

نەبزوێنیش  ناتوانێ بە تەنیا سەروا دروست بکات ،دەشێ لە سەروادا تەنیا ڕەوی هەبێت  

یان ڕەوی و پێش ڕەوی یان ڕەوی و پاش ڕەوی یان هەرسێکیان هەبن ، بەڵام ئەگەر  

پێش ڕەوی و پاش ڕەویش نەبن بەڵام ڕەوی دەبێ هەبێ، چونکە سەروا بێ ڕەوی  

 ێ  . لەم دێرە شیعرەی خوارەوەدا ڕەوی دەست نیشان دەکەین : دروست ناب

 

 ئەی دیلبەرا گەردەن لەتیف 

 وەی نازکا قامەت ئەلیف 

 قامەت ژ رەیحانا زەریف 

 (  ٢٢٩:  ٢٠٠٥وێران ئەزم مالم خراب            )تەیران، 

ف( ئەمە  ئەم سێ وشەیە لە کۆتاییدا لە دەنگەکانی )ی،ف( هاوبەشن دوا دەنگ بریتییە لە )

ڕەوییە ، بەڵام لەبەر ئەوەی ئەو دەنگە نەبزوێنە بە تەنیا سەروا دروست ناکات هەر دەبێ  

 دەنگی بزوێنی پێشەوەشی هاوبەش بێ کە لێرەدا )ی( ە .  

 

ئەو دەنگە بزوێنە یان ئەو دەنگانەیە کە لە پێش دەنگی ڕەوی دێن و  پێش ڕەوی :)   -٢

 (   ٢٧٢:   ٢٠١٤دەکەن ( .)گەردی،لەگەڵ ڕەوی بەیەکەوە سەروا دروست 

 دەکەین بەم شێوەی خوارەوە: پێش ڕەوی لەم دێرە شیعرەی فەقیێ تەیران دەست نیشانی  

 

 ئیرش برنە کوللەکان  

 طوب ئاڤێتنە شەبەکان  

 وەکی باران و شڕکان 

 (  ١٨٩:  ٢٠٠٥تێک درێژن تفنکان          )تەیران،

 

سەروان بریتیین لە ) کوللەکان، شەبەکان، شڕکان،  لێرەدا وشەکانی کۆتایی کە وشەی 

لەبەر ئەوەی  ڕەوی ،تفنکان( ئەم وشانە دەنگی کۆتاییان )ن( ئەم دەنگە پێی دەگوترێ 

ڕەوی لێرەدا دەنگێکی نەبزوێنە دەنگی بزوێنی  پێشەوەیشی بۆتە هاوبەش کە دەنگی )ا(  

پێش ڕەوی نەبزوێنی   یە بۆ ئەوەی بە هەردووکیان سەروا دروست دەکەن . دەنگی )ا(

  پێش ڕەوی .)ن( هاتووە بۆ ئەوەی سەروای لەگەڵ دروست بکات پێی دەگوترێ 

) ئەو دەنگە زیادانەیە وەکو مۆرفیمی ڕێزمانی بە کۆتایی وشەی   پاش ڕەوی : -٣

سەرواوە دەلکێن ، چونکە لە کوردی دا وشەی سەروا بە شێوەی ڕووت و ڕەسەنی خۆی  

 (  ١٣٩:   ١٩٩٩دی،بەرەو کۆتایی دێ ( . )گەر

  

 لەم دێرە شیعرەی خوارەوەدا  روون دەکەینەوە : 

 

 خالق ب وان خەبیرە  

 دەرهاتن جان و پیرە 

 دڕێژن تووپ و تیرە  

 (  ١٨٩: ٢٠٠٥رووسپی بن خانۆمیرە           )تەیران،

 

لێرەدا وشەکانی سەروا بریتین لە )خەبیرە، پیرە،تیرە، خانۆمیرە( دوا دەنگی ئەم وشانە  

گی بزوێنی )ە( یە ، لەبەرئەوەی ئەم بزوێنە کورتە ناتوانێ بەتەنیا سەروا دروست  دەن 

بکات و نابێ بە ڕەوی بۆیە لە سەروا ناسیدا پشت گوێ دەخرێ ، لێرەدا دەنگی نەبزوێنی  

پاش  )ر( دەبێ بە ڕەوی ، دەنگی بزوێنی )ە( کە سەروای پێ دروست ناکرێ دەبێ بە  

 ڕەوی . 

 

 : . .لە ئاستی وشە ٣-٢-٢

وشەی سەروا ،   وشەکانی سەروا بەسەر سێ تەوەرەدا دابەش دەبن ئەوانیش بریتین لە

 لە خوارەوە بە ڕوونی لەسەری دەدوێین . پاش سەروا ، پێش سەروا . 

) ئەو وشانەن کە لە کوتایی لەت یان دێر دێن و دەنگئ کوتاییان یان  وشەی سەروا :  -١

 (  ٢٧٧: ٢٠١٤.)گەردی،چەند دەنگێکی کۆتاییان وەکو یەك وایە ( 

 وەک لەم نموونەیە دا دیارە : 

 

 هەچی ڤێ کەت ئەوێ خوارن  

 گەر عامینە گەر کەسارن 

 هەمی ژ بەر تە ب هاوارن 

 (  ١٧٧: ٢٠٠٥ئەیا غۆلۆ تە خەل خوارە               )تەیران، 

     

کەسارن ،  لێرەدا دەنگە هاوبەشەکانی کۆتاییان )ارن( لە کۆتایی وشەکانی ) خوارن ، 

هاوارن ( هاتووە، وشەکانی ) خوارن ، کەسارن ، هاوارن ( کە دەنگی کۆتاییان )ارن(  

  وشەی سەروا .هاوبەشە پێیان دەگوترێ 

 

یەکێکە لەو رەگەزە شیعریانەی زۆربەی نەتەوەکان بەکاریان هێناوە و   پاش سەروا: -٢

و بایەخی پێ نەدراوە ، بەڵام  پەرەیان پێ داوە بەڵام لە عەرەبیدا نیە یاخۆد زۆر دەگمەنە 

زۆربەی شیعری عەجەم بە پاش سەروایە . لە فارسیدا هەر لە کۆنەوە پاش سەروا  

هەبووە و لە غەزەل و قەسیدەدا زۆر بە ڕێکی بەکارهاتووە ، دواتر لە ڕێگەی زمانی  

 فارسیەوە هاتە ناو زمانی کوردی یەوە .  

سەروا لە کۆتایی هەموو دێرەکاندا  بریتیە لە وشەیەك یان زیاتر دوای   پاش سەروا)

 (دووبارە دەبێتەوە ئەو شیعرەی پاش سەروای هەبێت پێی دەگوترێ مورەددەف 

 (  ١٦٣- ١٦٢: ١٩٩٩)گەردی،

 فەقێ تەیرانیش شیعری لەو شێوەی هەیە کە پاش سەروای هەبێت وەك :  

 

 هەمی یان ئاگر د ناڤ بیت 

 من ژ داغا دل زراڤ بیت 

 ت  بێ حساب شیشە د ناڤ بی 

 (  ١٣٠: ٢٠٠٥ئای دلێ من ئای دلۆ                 )تەیران،

 

لێرەدا وشەی )بیت( لە پاش وشەکانی سەروا )ناڤ ، زراڤ ، ناڤ ( وەکو خۆی بە  

چونکە لە   رەدیف  -پاش سەرواهەمان مانا  دووبارە بۆتەوە . ئەم وشەیە پێی دەگوترێ  

 پاشی وشەی سەرواوە دێ . 

ەك بێ یان دەستەواژەیەك بێ یان رستەیەک بێ یان زیاتر  ) پاش سەروا بۆی هەیە وشەی 

 (  ٢٧٨:  ٢٠١٤لە رستەیەك بێ ( . )گەردی، 

 

ئەو وشە و دەستەواژە و رستانەیە کە لە پێش وشەی سەروادا بە هەمان  پێش سەروا : -٣

مانا دووبارە دەبنەوە ، هەرچەندە ئەم دیاردەیە لای عەرەبەکان بەرچاو ناکەوێ بەڵام ئەم  

داهێنانە لای نەتەوە موسڵمانە ناعەرەبەکان دەکەوێتە پێش چاو . بە تایبەتی فارس کە لە  

و    حاجیبزووەوە دەستیان بە زیندووکردنەوەی زمان و ئەدەبیاتی خۆیان کرد لە سەرەتادا 

  رەدیفوەکو دوو زاراوە تێکەڵ کراون بەڵام دواتر ئەمە ڕوون کرایەوە و وشەی رەدیف 

 ەروا دێ . دوای تەواوبوونی س

ئەو وشە یان دەستەواژەیە کە لە پێش وشەی سەروا بەهەمان مانا    )پێش سەروا )حاجیب(

 دووبارە دەبێتەوە نابێ ماناکەی لە دێرێکەوە بۆ دێرێکی دیکە بگوڕێت (. 

 ( ١٧٦:  ٢٠٠٩)عزیز، 

 کەواتە پێش سەروا بە هەمان مانا دووبارە دەبێتەوە نەك بە شێوەی ڕەگەزدۆزی . 

 

 رەدا پێش سەروا دیاری دەکەین :  لەم دێ 

 

 نەخوندکارێ خودان تەخت مان 

 نە کوبارێ خودان بەخت مان 

 نە کوفارێ خودان سەخت مان 

 (  ١٧٨:  ٢٠٠٥تویی عیسا کو نەیهارە                 )تەیران،

 

ی   (ە،خ،ت)کە لە سێ دەنگی  (تەخت، بەخت، سەخت)لێرەدا وشەی سەروا بریتیین لە 

وەکو خۆی بە هەمان مانا   (خودان)هاوبەشن ،لە پێش هەر یەك لەم وشانەوە کۆتایی 

  .پێش سەروا دووبارە بۆتەوە ئەمە پێی دەگوترێ  

 . بەشی سێیەم  ٣-٣

 مۆسیقای ناوەوەی شیعرەکانی فەقێ تەیران   

کێش و  لە شیعرە کلاسیکیەکاندا شاعیران پەیرەوی مۆسیقای دەرەوەیان کردووە کە 

ەر بنەماکانی مۆسیقای دەرەکی گشتی بن و زۆربەی شاعیران پەیڕەویان  ئەگسەروان 

کردبێت ئەوا بنەماکانی مۆسیقای ناوەوە، دیارکراو نین و هەر شاعیرێك بە ئازادی  

 بەکاریان دێنێت .  

مۆسیقای ناوەوە ) ئاواز و ڕیتمێکی نادیار و شاراوەیە لە بنیاتە دەقەکاندا لە ئەنجامی  

نەوە پەیدا دەبێت ، کە شاعیر لە دارشتنی دەقەکەیدا بەکاری دەهێنێت  هەڵبژاردنی ئەو وشا

بەهۆی ئەو ڕێکەوتن و پێکەوە گونجانەی لە دەنگ و وشە هەڵبژێردراوەکانیدا هەیە (  

 (  ١١٧: ٢٠١٨.)وەلی ،

 لێرە دا دەست نیشانی لادانی شیعری دەکەین ئەویش دوو جۆر لادان دەگرێتەوە :  

 

 تەوەرەی یەکەم  

 ەکەم/ لادانی فۆنیمی : .ی ١-١-٣

)لێکوڵینەوەیە لەو شێوە دەنگیانەی ، کە فۆنیمەکان لەناو دەقی شیعردا دەیخولقێنن(  

(.  کە  دوو وشە یان گوزارشت لە ڕووی کێش و چەند   ٢٠٤: ٢٠٠٨.)حوسێن، 

 دەنگێکەوە وەك یەك بن . لادانی فۆنیمیش دەبێت بەم چەند جۆرەی خوارەوە : 

 

  دەنگی :. أ/ هاوشێوەی ٢-١-٣

لە دێرە شیعرێکدا لە نێوان چەند وشەیەك دا دەبێت کە هەموو یان هەندێك دەنگیان بەیەك  

 دەچێت ، بەڵام واتایان جیاوازە . نموونە:  

 ئەگەر عەقلی وەرە جەنگی  

 ببێژ نەفسێ حەیا کەنگی 

 تو غافل بی ب ڤێ رەنگی  

 (  ١٥٩:  ٢٠٠٥ئەیا کەهلێ نەگوهدارە          )تەیران،

 

)جەنگی( لە لەتی یەکەم و وشەی )کەنگی( لە لەتی دووەم و وشەی )رەنگی( لە  وشەی 

لەتی سێیەم، هاوشێوەی یەکترن ، تەنها لە یەك دەنگدا لەیەك جیاوازن کە دەنگی یەکەمە.  

لە وشەی یەکەم دەنگی )ج( ە و لە وشەی دووەمدا دەنگی )ک( و لە وشەی سێیەم دا  

 دەنگی)ر( .  

ە بۆەتە هۆی جیاوازی لە واتا هەروەها لە ڕووی کێشیش هەرسێ  ئەم جیاوازیە فۆنیمیان 

 وشەکە وەك یەك لە دوو بڕگە پێك هاتوون . 

  .. ب/هاوشێوەی پیتی:٣-١-٣

لە ئاستی دێرە شیعر یان کۆپلەی شیعر ، یان   )دووبارەبونەوەی دەنگێك یان چەند دەنگێك 

 ( ٢٠٠٦: ٢٠٠٨حسێن،شیعرەکە بە گشتی هەستی پێ دەکرێت(.)  

 

 وەك لەم نموونە شیعریەیی خوارەوە دەردەکەوێ :

 مونەووەر بوو د نێڤ نوورێ  

 کەمەر دابوو ل سەر صوورێ  

 ژ رەنگی دلبەرا حوورێ      

 (  ٢٤١:  ٢٠٠٥ل من تیرا کەڤان لێدا                   )تەیران،

 

.دەنگی )وو(   لێرەدا لە وشەی )مونەووەر،بوو، نوورێ، بوو، صوورێ، حوورێ(

دووبارە بوتەوە لە لەتی  یەکەم لە دوو وشەدا دووبارە بووتەوە لە لەتی دووەم دووجار   

دووبارە بۆتەوە و لە لەتی سێیەم یەك جار دووبارە بۆتەوە ، ئەمەش بووە هۆی دروست  

 بوونی مۆسیقای ناوەوە . 

 

 

 

 تەوەرەی دووەم  

 

می لە شیعردا بە زۆری دووبارەکردنەوەیە  لادانی مۆرفی. دووەم/ لادانی مۆرفیمی: ١-٢-٣

 . بەم شێوەی خوارەوە : 

  . دووبارەکردنەوە:٢-٢-٣

دووبارەکردنەوە لە هونەرەکانی شیعر و بابەتە دووبارەکراوەکە بە بیری خۆێنەر دێنێتەوە  

.) هەموو دووبارەکردنەوەیەك دەبێ لە خزمەتی واتا بێت .نەك  تەنها  

ت . دووبارەبوونەوە پەیوەندییەکی بەتین و بەناویەکدا چووی  دووبارەکردنەوەیەکی سادە بێ 

بەلایەنی جوانی و ئیستاتیکای دەنگ و وشە و دەستەواژە و ڕستەکان  

 (   ١٩:   ٢٠٠٩هەیە(.)عزیز،

 دووبارە کردنەوەش چەند جورێکی هەیە لە خوارەوە باس دەکەم:  

 

 . دووبارەکردنەوەی دەنگی : ٣-٢-٣

نگێك بۆ زیاتر لە جارێك لە دێرێك یا کۆپلەیەك یاخۆ سەرتاپای  )بریتیە لە پاتکردنەوەی دە

 (  ١١٩:  ٢٠١٩شیعرەکە( .) حسن، 

زۆر جار شاعیر بۆ بەهێز کردنی مۆسیقای ناوەوە پەنا دەباتە بەر دووبارەکردنەوەی 

دەنگێکی تایبەت ، بە شێوەیەکی بەرچاو زیاتر لە دونگەکانی تر دووبارە دەبێتەوە . 

ە سەرجەم شاعیران پەیڕەو دەکەن . وەك لەم دێرە شیعرەی خوارەوەدا ئەمەش دیاردەیەک

 دیارە : 

 بنێر باخۆی و فەرواری 

 بنێر چەرخێ د رۆزگاری 

 ل تە ڕۆژ هاتە ئێڤارێ 

 (  ١٥٨:  ٢٠٠٥تە نە عەقلە نە هشیارە             )تەیران، 

 

دەنگەکانی تر  لەم دێرە شیعرەی سەرەوەدا دەنگی )ر( بە شێوەیەکی بەرچاو زیاتر لە 

 دووبارە بویتەوە . دووبارە کردنەوە دەنگیەکانیش دەبنە چەند جورێك ئەوانیش بریتیین لە : 

دوو دەنگ لە ناو دوو وشەدا دەکەونە ناو یەك بڕگەوە .  گونجانی پەیوەست)متصل(:  -١

 ئەمەش بە دوو شێوەیە . 

دا ئەم جۆرە دەست  تەیران فەقێ لەم دێرە شیعرەی لە دووبارەکردنەوەی خێرا دا :  -أ

 نیشان دەکەین :  

 وەرعی دکت زولا دبت  

 بەرصیص قەوی پێ شا دبت  

 نوور ژ رووان پەیدا دبت 

 ( ٢٨٥:  ٢٠٠٥شەبیهێ هەیڤان دا کەتی            )تەیران،

 

 وور+روو  

 

لە لەتی سێیەم دا گونجانێکی دەنگی پەیوەستی هەیە لە نێوان هەردوو وشەی )نوور( و  

،کە لە هەردووکیان دا دەنگی )وو( و )ر( هەیە وە هەردووکیشیاندا دەکەونە ناو  )رووان(  

 یەك بڕگە ، دووبارەکردنەوەکەش بە جۆری خێرا دادەنرێ . 

 

 

 

 وەك ئەم نموونەی خوارەوە    لە دووباروکردنەوەی دواخراودا : -ب

 ب چاکۆچان ب بزماران 

 ل من دابوو ب هەر چاران 

 ئێڤاران  د صوبحێ و د 

 (  ٢٥٥: ٢٠٠٥موقیم ما بوو دقتا لێدا            )تەیران،

 

 ر+ن  

 ر+ن 

 

گونجانە دەنگیەکە لە نێوان هەردوو وشەی ) بزماران(و )چاران( لە دوو دەنگی )ر( و  

)ن( دایە ، لە هەردووکیان دا دوو دەنگەکە دەکەونە ناو یەك بڕگەوە ، بەڵام جیاوازی  

ئەوە لێرەدا ئەم دوو وشەیە بەدوای یەکدا نەهاتوون و   رادادووبارەکردنەوەی خێلەگەڵ 

 وشە و ئامراز بۆتە ناو بڕیان .  

ئەوەیە کە دوو دەنگ لە دوو وشە دا بکەونە ناو دوو   گونجانی لێك جیا )منفصل(: -٢

   :بڕگەی بەدوا یەکدا هاتوو ، ئەمەش دوو جۆرە

 

 نموونە  لە دووبارەکردنەوەی خێرادا: -أ

 عیف حالم قەوی ئیرو زە

 د نالم ئەز ل وێ تایێ  

 د برهانان د هات فالم 

 (  ١٢٠: ٢٠٠٥تلسما وەسلەتان نایێ                 )تەیران،

 

گونجانە دەنگیەکە لە نێوان )حالم( و )نالم( دایە لە دوو دەنگی )ا( و )ن( دا، کە هەریەکە  

لم( هەردوو وشەکەش  -)نالم( ،-لەو دوو دەنگە کەوتوونە ناو بڕگەیەکەوە، بەم شێوەیە:)حا

 بەدوای یەکدا هاتوون .  

 وەك  لە دووبارەکردنەوەی دواخراودا :  -ب

 دەلالێ ئەز کرم عەردە  

 بسکێن سیاە و ماوردە  

 ژ قەوسان جەزمەیا بەردە 

 (  ٢٥٦: ٢٠٠٥تە دێم بۆشن د هولالێدا            ) تەیران،

 ر+د

 ر+د 

دوو دەنگی )ر( و )د( ، کە هەر یەکەیان  گونجانەکە لە نێوان )عەردە( و )ماوردە( ، لە

 لەناو بڕگەیەکدایە هەردوو وشەکەش بەهۆی وشەی ترەوە لەیەکتر دوور کەوتوونەوە .  

دوو دەنگەکە لە وشەی یەکەمدا دەکەونە ناو یەك بڕگەوە،  گونجانی جیاکراوە)مفرق(:  -٣

 :   بەڵام لە وشەی دووەمدا دەکەونە ناو دوو بڕگەی جیا ئەمەش دوو جۆرە

 وەك ئەم نموونەی خوارەوە  لە دووبارەکردنەوەی خێرا دا :  -أ

 ئەڤ رەنگ دبێ پەیغەمبەرە 

 شەیخ مەستێ بادا ئەکبەرە 

 خەمرا ڤەخواری کەوثەرە 

 (  ٤٢٣-٤٢٢: ٢٠٠٥ئەو مەی ژ وێ مێوێ وەتێ         )تەیران،

 

 و+ێ       وـ ێ 

 

یە، بەهۆی دوو دەنگی )و( و)ێ(  گونجانەکە لە نێوان هەردوو وشەی )مێوێ( و )وەتێ( دا

دروات بووە، کە لە وشەی یەکەمدا کەوتونەتە ناو یەك بڕگەوە ، بەڵام لە وشەی دووەمدا  

 هەریەکەیان کەوتووەتە ناو بڕگەیەکەوە، دوو وشە گونجاوەکەش بەدوای یەکدا هاتوونە.  

 ا دەبینین: نموونەی ئەم جۆرەشی لەم دێرە شیحرەد  لە دووبارەکردنەوەی دواخراودا : -ب

 مووسا ژ دەست حوسنا بنوور  

 شیرینیا خالێن دهوور  

 سجدە برە بەر گۆهێ طوور  

 (  ٨٠: ٢٠٠٥نێزیکی رەمزێ وانم ئەز             ) تەیران،

 

 س+ا      س ـ ا 

 

گونجانی نێوان )مووسا( و )حوسنا( لە دوو دەنگی )س(و)ا( دایە، لە وشەی یەکەم  

بڕگەوە ، بەڵام لە وشەی دووەمدا کەوتوونەتە ناو دوو بڕگەوە .  کەوتوونەتە ناو یەك 

 هەردوو وشەکەش بەهۆی ئامراز و وشەی ترەوە لەیەکتر دوور کەوتونەتەوە .  

ئەمە پێچەوانەی جۆری سێیەمە چونکە دوو دەنگەکە لە وشەی  گونجانی کۆکراوە:  -٤

او یەك بڕگە. ئەمەش بە دوو  یەکەمدا دەکەونە ناو دوو بڕگە بەڵام لە وشەی دووەم دەچنە ن 

 شێوە دەبێت :  

 

 

 نموونە :  لە دووبارەکردنەوەی خێرادا:  -أ

 مسباح و دوررا بەششەری 

 عاشقێ مەعشوق بەری  

 ئەول سۆڕێ بوو موشتەری 

 ( ٣١٨: ٢٠٠٥صاحب دلی نور ڤێکەتێ            )تەیران،

 

 ق        ش+ق  -ش

 

)ش( و )ق( لە هەردوو وشەی )عاشقێ(و )مەعشوق(    دووبارەبوونەوەی دوو دەنگی

بەدوای یەکدا گونجانێکی دروست کردووە کە لە وشەی یەکەمیاندا دەکەونە ناو دوو  

 بڕگەوە بەڵام لە وشەی دووەمدا دەکەونە ناو یەك بڕگە .  

 

 

 لە دووبارەکردنەوەی دواخراودا:   -ب

 رەحیم و خەلق رەحمانی 

 ب حەققێ عەرشێ نوورانی  

 مسکین ب غوفرانی  منێ 

 (  ٢٤٥: ٢٠٠٥تو کاما دل میەسسەر کەی            )تەیران،

 

 رـ ح        ر+ح 

 

گونجانەکە لە نێوان هەردوو وشەی )رەحیم( و )رەحمانی( دروست بووە لە دوو دەنگی  

)ر(و)ح( لە وشەی یەکەمدا لە ناو دوو بڕگەن و لە وشەی دووەم لە ناو یەك بڕگەدان . بە  

 ز لە یەکتر دوورکەوتوونەتەوە.  وشەو ئامرا

 

 .دوبارەکردنەوەی وشەیی: ٤-٢-٣

) دیاردەیەکی ترە لە دیاردەکانی دووبارەکردنەوە ، ئەم دووبارەکردنەوەیی وشەییە لە   

 ( ٢٦٩-٢٦٨: ٢٠١٠سیاقی دەقدا بۆ مەبەستی جەختکردنەوەی راستی یە (.)قاسم، 

دووبارە دەبێتەوە یان بەهەمان واتایی خۆی یان  واتە لە دێرە شیعردا وشەیەك چەند جار 

 واتای جیاواز . نموونە : 

 رەمزێ کو دێ دلبەر بکن 

 جارەک ب چەشمان سەیر بکن  

 دێ گوهێ قاف کەر کەر بکن  

 (  ٨٠: ٢٠٠٥مەجروحێ پڕ گوهڤانم ئەز          )تەیران،

 لەم دێرە شیعرەدا فەقیێ تەیران سێ جار )بکن( دووبارەکردووتەوە .  

 .  دووبارەکردنەوەی گوزارشتی : ٥-٢-٣

فەقێ تەیران دووبارەکردنەوە لە ئاستی پیت و وشە ڕانەوەستاوە بەڵکو هەندێ جار   

گەیشتووەتە ئاستی ئەم دووبارەکردنەوەیە ڕیتمێکی گەورەترو کاراتر دەدات بە دەقەکە بۆ  

 نموونە:  

 ئەی ئاڤ و ئاڤ ، ئەی ئاڤ و ئاڤ 

 ما تو ب عشق و موحبەتێ  

 ەوج و پێلان تاڤێی بەلاڤ م

 (  ٦٣: ٢٠٠٥بێ سەکنە و بێ ڕاحەتێ          )تەیران، 

 

لێرەدا شاعیر ) ئەی ئاڤ و ئاڤ(ی دووبارەکردووتەوە ئەمەش بۆ مەبەستی جوانکردنی  

 شیعرەکەیە .  

 . دووبارەکردنەوەی ڕستەیی:  ٦-٢-٣

جارێك لە ناو  بریتییە لە) دووبارەکردنەوەی لەتە شیعرێک یان دێرە شیعرێك چەند  

شیعرەکەدا ، ئەمەش هەندێجار لەتەکە یان دێرەکە کتومت وەك خۆی دووبارە دەکرێتەوە(.  

 ( . نموونە :  ٢٢١: ٢٠٠٨)حسێن ،

 

 دلو ڕابە ، دلو ڕابە 

 ڤەکە چاڤان کو ئێڤارە  

 نەزانۆ بەس دخەو دابە  

 (  ١٥٧: ٢٠٠٥ب نەومێ را مەبە یارە          )تەیران،

 

اعیر لەتی یەکەمی چەند جارێك دووبارە کردووەتەوە بە هەمان مانای لەم دێرە شیعرەدا ش

 خۆی .  

 

 . دژیەك: ٧-٢-٣

:  ٢٠١٩)کۆکردنەوەی نێوان دوو دژە لە ئاخاوتندا یان لە دێرە شیعردا ( . ) ئەحمەد،  

( کەواتە لە ڕستەیەك یان دێرێکدا دوو شتی پێچەوانە و دژ دەهێنرێت و لە بەرامبەر  ٥٧

ڕادەوەستێنرێن بۆ ئەوەی واتاکە بگەینن دەکرێ دوو ناو یان دوو سیفەتی دژ  یەکتر دا 

بەیەکتر بوەستن. ئەمەش بۆ ئەوەی دوو شت هەرگیز ناتوانرێ ببن بەیەك و بەرامبەر  

 بەیەك دابنرێن . نموونە : 

 ژ عەشقا تە ئەزێ دینم  

 شەڤ و رۆژێ د خیالێدا 

 هەڕۆ جارەك تە نەبینم  

 (  ٢٥٤: ٢٠٠٥مالێدا             )تەیران ، وەکو گەڕیام د 

 

)شەڤ(و)رۆژ( دوو وشەن لە دێرە شیعردا، لە ڕووی واتا دژ بەیەکن و مۆسیقای 

 ناوەوەیان دروست کردووە. 

 ئەنجامەکان  

 

 ئەمانەن:لە ماوەی ئەم تۆێژینەوەیەدا دەگەینە چەند ئەنجامێك ، گرنگترینیان 

 

ـ ئەو شیعرانەی لەسەر کێشی عەرووز دای رشتوون ئەم جۆرە کێشانەیە، ) رەجەزی      

 هەشتی تەواو، هەزەجی هەشتی تەواو، ڕەمەلی هەشتی تەواو( بەڵام بە پلەی یەك شاعیر 

 رەجەزی هەشتی تەواوی لە شیعرەکانی دا بەکارهێناوە .   

 

دوو جۆرن، ئەوانیش ) کێشی    ئەو شیعرانەی لەسەر کێشی خۆماڵی نووسراون -

خۆماڵی حەوت بڕگەیی، کێشی خۆماڵی هەشت بڕگەیی(ن ، شاعیر زیاتر  کێشی  

 هەشت بڕگەیی لە دیوانەکەیدا بەکارهێناوە. 

 

سەروا لە ئاستی وشە دەبێتە سێ جۆر ئەوانیش) وشەی سەروا، پاش سەروا، پێش   -

وە بەڵام ڕێژەیەکی  سەروا(ن ، شاعیر هەرسێ ئاستی لە شیعرەکانی دا بەکار هێنا

کەمتر لە پێش سەروای بەکارهێناوە، چونکە دەبێ بەهەمان مانا دووبارە بێتەوە  

 نەوەك بە شێوەی ڕەگەزدۆزی. 

 

شاعیر لە شیعرەکانی دا مۆسیقای ناوەوەی بەکارهێناوە،کە ئەویش دەبێتە لادانی   -

دووبارەکردنەوەیە . شاعیر فۆنیمی و لادانی مۆرفیمی، لادانی مۆرفیمی بەزۆری 

گرنگی بە دووبارەکردنەوە داوە بە شێوەیەکی گشتی، بەتایبەتی دووبارەکردنەوەی  

 دەنگی ئەمەش بووە هۆکارێك بۆ جوانکردنی شیعرەکانی شاعیر.  

  لیستی سەرچاوەکان 

 

 

  ( ، هونەری شیعر، چاپی دووەم ،٢٠١١ئەرستۆ، وەرگێرانی عەزیز گەردی ،) -١

 چاپخانەی گەنج ، سلێمانی .  

 

(، کێش و هەڵبەستەی کوردی ، چاپی یەکەم، چاپخانەی  ١٩٩٢بێمار، عبدالرزاق، )  -٢

 )دار الحریە(، بەغدا. 

 

(، کەلهێن ئاڤا ، کومەکا ڤەکولین و تێکستێن کلاسیکی،  ٢٠٠٥دێرەشی ، سەعید،)٣- 

 چاپخانا وەزارەتا پەروەردێ ، دهۆك.  

 

(، دیوانا فەقیێ تەیران، چاپا ئێکێ، چاپخانا وەزارەتا ٠٥٢٠دێرەشی، سەعید، ) -٤

 پەروەردێ، هەولێر.  

 

 (، بەرمایێت دیوانا فەقیێ تەیران، چاپا ئێکێ، دهۆك. ٢٠١١دێرەشی،سەعید،)-٥

 

( ، ئیستاتیکای دەقی شیعری کوردی، چاپی یەکەم،  ٢٠٠٨حسێن ، جەبار ئەحمد، )٦- 

 سلێمانی.  دەزگای چاپ و پەخشی سەردەم، 

 

 (، شیعری کوردی، چاپخانەی الحوادث، بەغدا .  ١٩٨٠ڕەسول، عیزەدین مستەفا، ) -٧

 

(، عەروزناسی شیعری کلاسیکی کوردی ، چاپی  ٢٠١٦عەزیز،  هیوا نورالدین ،)-٨

 یەکەم .  

 

 (، البنیە الإیقاعیە فی شعر الجواهری، دار دجلە، عمان .  ٢٠١٠قاسم، مقداد محمد،)-٩

 

(، سەروا ، چاپی یەکەم چاپخانەی وەزارەتی ڕوشنبیری،  ١٩٩٢عەزیز، ) گەردی، -١٠

 هەولێر.  

  

 (، کێشناسی کوردی، چاپی یەکەم، ڕانیە ٢٠١٤گەردی، عەزیز، ) -١١

 (، عەرووز یا کێشناسی، چاپخانەی پاك ، هەولێر  ٢٠١٠مەولود ، عبدولڵا خدر، ) -١٢

 

 

 نامەی ماستەر 

 

(، شیعر لە ڕوانگەی شاعیرانی کلاسیکی  ٢٠١٦، )تاقانە، پشتیوان ئەسحەد کەریم   -١

 کوردەوە کرمانجی خواروو وەك نموونە، زانکۆی سەلاحەددین، کۆلێژی زمان، هەولێر 

 

(، بەرجەستەبوونا ململانا هێزێن هەڤدژێن دراماتیکی د  ٢٠١٩حسن،شڤان قاسم، )٢-  

لێژی زمان،  داستانا “شێخێ سەنعان” یا )فەقیێ تەیران(دا،زانکۆی سەلاحەددین، کۆ 

 هەولێر. 

 

(، بەراوردکردنی داستانی ) شێخی سەنعان(ی عەتتاری  ٢٠٠٣خالد، عیماد وەیسی، ) -٣

 نیشابوری و فەقیێ تەیران، زانکۆی سەلاحەددین، کۆلێژی زمان، دهوك . 

 

(، بنیاتی ریتم لە شیعرە کوردیەکانی عبداللە بەگی  ٢٠٠٩عزیز، هیوا نورالدین،) -٤

 الدیوان )ئەدەب( دا،زانکۆی سەلاحەددین، کۆلێژی زمان،هەولێر. مصباح 

 

(، کێشی شیعری کلاسیکی کوردی و بەراوردکردنی  ١٩٩٤گەردی، عەزیز عبداللە،)٥- 

لەگەڵ عەرووزی عەرەبی و کێشی شیعری فارسیدا. زانکۆی سەلاحەددین، کۆلێژی  

 ئاداب.

 

شیعری لە شیعرەکانی وەفایی دا ، زانکۆی  (، مۆسیقای  ٢٠١٥محمد، فرمێسك مسلیح، )-٦

 سەلاحەددین، کۆلێژی زمان، هەولێر. 

 

(، ئیستاتیکا لە شیعری)ناری و تاهیر بەگی  ٢٠١٨ولی،نێچیروان جاسم،)-٧

 جاف(دا،زانکۆی سەلاحەددین، کۆلێژی زمان، هەولێر.  

 

 نامەی دکتورا

ی کوردی دا بە نموونەی  (، ڕەوانبێژی لە ئەدەب ٢٠١٩ئەحمد، جیهان عەبدولوەهاب،) -١

 شیعرەکانی )پیرەمێرد( و) ئەحمد کۆری(، زانکۆی سەلاحەددین، کۆلێژی ئاداب، هەولێر. 

 


